
Ka natowi mamowinitonaniwok otci ka ki kanaweritciketcik  nehirowisiwok  

Tipatcimo masinahikan ke ici nosinetakaniwok 
 
Ki ia ni takickakowinawaw ka ki oractakaniwok ka ki kanaweritciketcik nehirowisiwok ani apitc ka 
ocki pataskicik kakone pisimw 1951 nac asko ka nicto mitana tato konakisitc otehimin pisimw 
1992, Kice okimaw Kanata ia ni wir tipirowe wir ka ki orarisk kitci kanaweritakosiin? 

 
Ki ka ki mirikoin coria anihe otci tapictowakewin 

 
Anihe ka ki oractakaniwok ka ki kanaweritciketcik nehirowisiwok, Kice okimaw Kanata askik, ki 
orarew nehirowisi awaca kitci kanaweritakosiritci kitci ki kiskinohamasoritci. 
 
Ka itasinatek natowi mamowinitowinik otci ka ki kanaweritcik nehirowisiwok nikani oreritam kitci 
pakitinak coriariw otci tapictowakewin aniki ka ki kanaweritakositcik kice okimawa Kanata askik ka 
ki ici oreritamiritci. 
 
Aniki awihik ka ki kanaweritakositcik nehirowisiwinik otitacikewiniwak ka ki tca poni pimatisitcik 
ka tca acterik kitci otitakotcik coriariw tapictakewin kecpin tca ka ki poni pimatisitcik ani apitc 
mikomini pisimw ka nictana acitc newo konakisiritci 2016 kekotc awacamec aniheriw ka tato 
konakisiritci. Aniki ka ki poni pimatisitcik matci witcicaniwaw kekotc onapemiwaw kekotc wiwaw 
kata ki ocitariwa masinahikaniw kitci nataweritak coriariw otci ka ki poni pimatisiritci.  
  
Aniki ka ki orarakaniwitcik kiskinohamakanak kitci kiskinohamasotcik (kitci 
kiskinohamatowikamikok kekotc kice kiskinohamatowikamikok) nama kata ki otitikowok ka 
pakitinikaterik coriariw. 
 
Enko ohowe ke ki totaman: 
 

1. Ocita masinahikan kitci otitakoin coria tapictakewin  
 

Kecpin ka ki takickakowonen anihe ka ki oractatc kice okimaw ka ki  kanaweritcikeritci 
nehirowisiwa, matci ki ka ki ocitan masinahikan kitci otitakowin coria tapictakewin. Ki ka 
mockinesinahen masinahikan ki ka tca icitacahamowaw naha ka nanakatcitatc masinahikaniw 
epwamoci ickoparik February 22, 2027. 

 

Taci ke ki otinaman masinahikana ke mockinesinahaman ote Site Web ka natowi totcikatek 
kitci mamowinitonaniwok kekotc ki ka takapikenamowawok arimitakosi iriniwok. 

2. Kitci kapain ka natowi mamowinitonaniwok 
 

Kecpin aka wi posiine anihe otci ka totcikatek, ki ka mockinesinahen masinahikan kirika ka ki 
pakitinen kimasinahikan e kapain July 22, 2024 .E kapain, peikon ki ka ki arimihaw Kice okimaw 
Kanata askik kitci peikokatisoiin kaskina otci ka ki pe aiciwepisiin mekwatc ka kanaweritakosiin 
nehirowisiwok otitacikewiniwaw, aric nama ki ka ki nataweriten kitci otitakoin coria ka 
pakitinikatek ohowe otci masinahikan. Kitci ki otitakoin masinahikan kitci kapain, ota ki ka ican 
Site Web ka natowi mamowinitonaniwok kekotc ki ka takapikenamowawok arimitakosi 
iriniwok.  
 

Awacamec kitci ki kiskeritaman tipatcimowin 
 

Enko ohowe ke totaman kitci ki nta kiskeritaman tan e itasinatek, mockine masinahikana e 
natockasowin kirika kotak masinahikan kitci  kipaiin:  
 

• Ica neta pamicikopitcikanik Site Web ka natowi mamowinitonaniwok otci ka ki 
kanaweritciketcik nehirowisiwok:  
https://boardinghomesclassaction.com  

 
• Aimihikw ka nanakatcitatc ka nitockasonaniwonik : 

E tatosinatek takapikenikan: 1-888-499-1155 
Pamicikopitcikan: reclamer@foyersfamiliauxfederaux.com 
 

• Aimihikw arimitakosi iriniwok ka witcitatcik natockasowiniw Opictikweaik askik 
(Opictikweiak tepirak) : 
Dionne Schulze s.e.n.c. 
Adresse postale : 507 Place d’Armes, bureau 502 Montreal, (Québec) H2Y 2W8  
E tatosinatek takapikenikan: 1-888-232-3778 
Pamicikopitcikan: percival@dionneschulze.ca  
Site Web : https://www.dionneschulze.ca 
 

• Aimihikw arimitakosi iriniwok ka witcitatcik natockasowiniw (kotakik wec kaie tca 
Opictikweiak askik) : 
Klein Lawyers LLP 
Adresse postale : 1385 W 8th Avenue #400 Vancouver, (Colombie-Britannique) V6H 3V9  
E tatosinatek takapikenikan: 1-604-874-7171  
Pamicikopitcikan: ibhclassaction@callkleinlawyers.com  
Site Web : https://www.callkleinlawyers.com 

 

 
Kecpin kiskerimekwe ka ki takickakotcik aniheriw ka ki oractakaniwonik otci 

ka ki kanaweritciketcik nehirowisiwok, ekoci tipatcimotowikw ohoweriw 
tipatcimowiniw kekotc kitci icatcik pamicikopatcikanik : 

https://boardinghomesclassaction.com 

https://boardinghomesclassaction.com/

